HOBIAREN EZAUGARRI MINERALOGIKOAK
Puentemochako hobi hau, kuartzoz, feldespatoz, mikaz eta berilioz osatuta dago gehien bat. Mineral hauek, pegmatitan -kuartzozko gorputz masibo batean, feldespatozko eremu masibo batean-, granitoan eta greisenean sakabanatzen dira. Pegmatitak gutxi gorabehera 100 luze eta 7 metroko zabalera duela estimatzen da.
Hobi honetako pegmatitaren banaketa oso erraz bereizten da. Batetik gorputz pegmatitikoa forma tabular batez sartzen da leukogranitoan. Pegmatitak kuartzozko nukleo bat dauka eta honen inguruan plagioklasa eta feldespato potasikozko eremu bat hedatzen da, moskobitazko mika eremuak barnebiltzen dituelarik. Azkenik homogeneoki gorputz masibo hauetatik bi mikatako granitora igarotzen da segida.
Granitoa pikor lodiko granito bat da, kuartzoz, feldespatoz eta biotita eta moskobitaz osatuta dagoena. Granito hau leukogranito ekigranularra da, eta pegmatita inguratuz azaleratzen da. Mikak 0,5 cm ingurukoak dira eta kuartzoak eta feldespatoak aldiz pikor lodiko eremuetan 0,8 cm izatera ere hel daitezke.
[image: F:\DCIM\161PHOTO\SAM_0701.JPG]Feldespatozko gorputza batez ere plagioklasaz eta feldespato potasikoz osatutako gorputza da. Koloreari dagokionez, feldespato beigea da ugariena, tarteka feldespato txuria ere azaleratzen bada ere. Feldespato gorputzean eremuetan bilduta moskobita oso mineral handiak aurkitzen dira, liburu itxurarekin (x.irudia). 

Kuartzozko gorputzean kuartzo txuri, garden eta arrosa agertzen dira. Plano paraleloz moztuta ageri da. Kuartzo arrosak inpurutasunak sortuak dira, izan ere badaude artseniko eta fosfatozko mineral oso txikiak.
Greisen gorputza (x.irudia) ere aurkitzen da ebaketaren hego mendebaldean. Greisena arroka eta mineralizazio gorputz bat jatorri magmatiko eta hidrotermala duena eta batez ere, kasu honetan, moskobitaz osatuta dago gehien bat, klorita ere agertzen da. Moskobitak lagin zentimetriko handiak eratzen ditu, 5 bat zentimetro ingurukoak baita kloritak ere, hauekin tartekatuz kuartzozko pikor finak.

Berilioa kristal euhedral prismatikoetan azalaretzan da (x.irudia) eta hobi honetako bereizgarriena da. Gaur egun gune bat geratzen bada lehen baziren hobiaren berezitasunaren isla. Berilioa kuartzo gorputzaren eta feldespato gorputzaren artean kokatzen da gehien bat. [image: F:\DCIM\161PHOTO\SAM_0700.JPG]
Gorputzen arteko mugak, batez ere feldespato eta granitoarenak muga nahiko homogeneo eta gradualak dira. Kuartzo eta feldespatoarenak (x.irudia) aldiz eremu batzetan oso garbiak dira eta gradualagoak beste tarte batzuetan.

HOBIAREN USTIAKETA
Feldespatoaren ustiaketarako edo berilioarenerako izan zitekeen hobi hau inoiz ez da ustiatua izan. Feldespatoaren azterketa egin zenean honen kalitatea zehaztu eta ustiaketarako kalitate eskasa zuela ikusi zen. Horrez gain, berilio gorputzak txikiak dira eta hauetako gehienak harribitxien bildumagileak ustiatu dituzte. 

